Лекция №8 Антропогендік ландшафт

1. Адамдардың табиғатқа әсері

2. Әсер ету деңгейі

3. Адамдардың қайтымды және қайтымсыз әсер етуі

4. Әсер етудің экологиялық сипаты

Қоғамдағы өндірістік сала табиғатпен тікелей байланысты. Соның салдарынан адамның шаруашылық әрекеттері табиғатқа өз әсерін өткізбей кетпейді.

Пайдалы қазбалар өндіру, құрылыс, каналдар, бөгеттер, жолдар құбыр жатқызу кезеңінде адамзат өте үлкен мөлшерде жер қазу жұмыстарын жүргізеді. Мысалы үшін 1966 жылы Кіші Алматы аңғарына селге қарсы бөгет салуда жарылыс барысында 2,5 млн. текше метр тау жыныстары қолданылды. Одан тысқары жылына 4,5-5 млрд т. көмір, 1 млрд т. темір рудасы, 3,5 млрд т. мұнай, 3,3 трлн текше м. газ өндіріледі. Сондықтан бірінші, карьерлік-қазаншұңқырлық ландшафт түрі. Мысалы, Уралдағы қазаншұңқырлардың тереңдігі 500 м., кеңдігі 5 км. жерді алып жатыр, КМА (Курск магнит аномалиясы) кенішінен 170 млн. текше м. тау жыныстары алынған, құрғату үшін 120 мың текше м су алып тасталған. Бұл түрдің өзін бірнеше түрлерге бөлеміз.

1. Жалаң түрі (Кривой Рогта 6-10 жылда 2-3 түр өсімдік)
2. Террикондар (Донбаста 800, биіктігі 30-45 м., кейбіреуі 90м., биіктік бұрышы 25-30 градус)

Өндірістік карст көрінісі оңтүстік Африкадағы алтын кеніштері 3950 м., Үндістанда 3800 м. тереңде. Мысалы, Повольже ауданында 20-25 процент жер тереңдігі 15-20 м. карст жерлер. Сібірде Артемовск шахтасында жер астында 150 га. жер бос орынға айналған. Жер асты карстерінде мұнай және газ қорын сақтауға арналады.
Егіншіліктегі суғармалы және тәлімі жерлер агроландшафтары. Әлемдік жер қорының 13,4 млрд. га, жайлау 3,2 млрд. га немесе 24%. Қазақстан жер қоры 272 млн. га, соның 224,2 млн. га ауыл шаруашылығына жарамды жерлер. Оның 80%-і жайлым (179 млн га), 16%-і егістік, 4%-і шабындық (7,6 млн га) жерлер. Егіншілікпен байланысты қате антропогендік ықпал мына салдарды қалыптасады: топырақ қабаты әлсіреуі (қант қызылшасы, майлы егіндер 1 га жердің 300-700 кг минералды өнімдерін алады), нитраттану (нитраттану деңгейі -2,70% аспауы қажет), ирригациялық (суғару) жер бедерін, сорлану, жел эррозиясы т.б.
Мал шаруашылығындағы қате ықпал топырақтың механикалық құрылымына әсері (мал тұяғының таптауы), топырақтың химиялық құрылымына ықпал (тезектері мен қилары), гидрологиясына әсері, өсімдіктер әлеміне әсері (вегетациялық кезеңіне ықпал). Мұның алдын алу мақсатында сексеуілдер егу, көшпелі мал шаруашылығын дамыту (5 жылдық аусым), мәдени жайлымдар мен шалғындық алқаптар қалыптастыру.
Антропогендік ландшафтты бір түрі техногендік ландшафт туралы түсінік беру. Су қоймаларының көп салынуы. Олардың: Ауыз сумен қаматамасыз ету, ауыл шаруашылығын сумен қамтамасыз ету, электроэнергия өндірісі, су транспорты мен орман тасымалы үшін, су тасқынына болдырмау мақсатындағы, балық шаруашылығы үшін, рекреациялық аудандар қалыптасытыру мақсатында салынған түрлері бар.
Алғашқы жылдары 10-45 жылға дейін жағалық геоморфологиялық құбылыстардың қалыптасуы (100-759м), өсімдіктер мен жануарлар дүниесі, жылдық судың амплитудасы кішілерінде 6-8 м., үлкендерінде 10-50 м., лайлануы әсіресе Гиндукуш су қоймасында (Тәжікстанда) 13 жылда толық (15 млн текше м.), Теджен су қоймасында (Түркіменстанда) 7жылда 40 процентке жеткен.
Су қоймаларының ландашафтқа әсер ету түрлері: геоморфологиялық, гидрогеологиялық (250-1000м) су басу, климаттық (температураның өзгеруі, жағалауға ықпалы 10-43 күнге, немесе 4-20 км алқапты жылыту)
Судың тасуымен байланысты қалыптасқан жар-қазаншұңқырылық (Воронежде ұзындығы 320 м., тереңдігі 8 м.), тау беткейлік, арна тасуы (көлтабан), антропогендік күтілмеген (Прикарпатьеде газ кенінде диаметрі 200 м., тереңдігі 25м.) ойыстарда көлшіктер пайда болады.
Табиғаттың ауыр металдар және бейметалдармен ластану. Ауыр металдарға атомдық массасы 50 атом бірлігінен асатын немесе алтыдан аса тығыздықтағы қырық элемент жатады. Қауіпті ластаушылардың саны сыртқы ортадағы токсиндік, тұрақтылығын, жинақталуы мен аталған металдардың таралу масштабын ескергенде айтарлықтай аз. Ауыр металдар көптеген ферменттер құрамына кіріп биологиялық процестерге белсенді қатысады. «Ауыр металдар» тобы көбінесе «микроэлементтер» түсінігімен сәйкес келеді. Элементтердің экзогендік, жоғары концентрациясына «микроэлементтер» термині жарамайды. Ең алдымен өндірісте кең ауқымда және көп мөлшерде қолданылатын металдар зиянды. Олар биологиялық белсенді және токсинді.
Ауыр металдардың табиғи ортаға түсуі табиғи (тау жыныстары мен минералдардың үгілуі, эрозиялық процестер, жанартау атқылауы) болып екіге бөлінеді. Өндіру мен өңдеу табиғи ортаның металдармен ластанудың күшті көзіне жатпайды. Бұл өндірістегі ластанушы заттардың қалдығы жылу энергетика қалдықтарына әлдеқайда аз. Металлургиялық емес өндіріс, нақты айтқанда көмірдің жануы биосфераға ауыр металлдардың түсуінің басты көзі. Жанар май жануынан атмосфераға тасталатын қалдықтар ерекше маңызды. Мысалы: сынап, кадмий, кобальт, мышьяктың мөлшері өндірілетін металдардан 3-8 есе көп. ЖЭС- ның бір қазан ошағы көмірмен жұмыс істеп, атмосфераға жылына 1 - 1,5 т. сынап буын шығарады.
Атмосфера ауасында ауыр металдар органикалық және бейорганикалық қосылыс, шаң-тозаң және газ тәріздес түрінде болады. Осы орайда қорғасын, кадмий, мыс, мырыш аэрозольдері субмикронды диаметрі 0,5-1 мкм. бөлшектерден никель және кобальт аэрозольді ірі дисперсті бөлшектерден тұрады (1мкм аса). Металлургия өндірісінде ауыр металдар қалдықтары көбіне ерімеген күйде болады.
Ластаушы көзден жою мөлшеріне қарай ірі бөлшектер шөгіп, еритін металл қосылыстарының үлесі жоғарылайды. Металдардың максималды мөлшері ластау көзінен 2 мкм. жоғарыда болады. Мұнда атмосфералық жер үсті қабығында металдардың құрамы жергілікті геохимиялық фоннан 100-1000 есе көп, қарда-500-1000 есе болады. 2-4 км. биіктікте екінші зона орналасады. Мұндағы ауадағы металдардың мөлшері біріншісіне қарағанда 10 есе аз. Нәзік аэрозольдер ретінде атмосфераға түсетін қалдықтар алыс қашықтыққа дейін таралып, глобальды ластауды тудырады. Басқа бөлігі ағынсыз суларға түсіп жиналады да екінші реттегі ластану көзіне айналады.
Сулы ортада металдар 3 түрде болады: мөлшерленген, коллоидты бөлшектер және еріген қосылыстар. Соңғысы еркін иондармен еріген кешенді қосылыстардың органикалық және бейорганикалық түрде көрінеді. Суда бұл элементтердің болуы гидролиз тудырып көп жағдайда элементтің судан табылуына өте әсер етеді. Өндіріс және канализациядан алынатын заттарды тыңайтқыш ретінде қолдану топырақ пен табиғи ортаны металдармен ластануының көзі болып табылады. Табиғи ортаның сынаптан ластануына басты себепкерлер тау-кен өндірісі, металлургия, химия, прибор жасау, элетроваккум және фармацевтика салалары.
Қоршаған ортаның кадмиймен ластануына металлургия, гальвани қаптау, қатты және сұйық жанармайды жуу жатады.
Ауыр металдар топырақ бөлшектерінің үстіне сіңіп, сазды минералдардың кристалды торында, топырақ ылғалында еріген күйде, газ күйінде топырақ ауасында болып биотаның құрамдас бөлігі болады. Ауыр металдарды табиғи және техногенді ландшафт бойынша ажыратудың бір-бірімен айырмасы бар. Техногенді территорияда ажыратудың регрессивті-аккумулятивті түрі тән. Бейімдік бөлуде топырақтың кешенді факторлары әсер етеді: топырақтың гранулометрлік құрамы, қышқылдығы, органикалық заттың құрамы, катион алмасу көлемі, геохимиялық барьер мен дренаждың болуы.
Топырақтың гранулометрлік құрамы ауыр металдардың жиналуы мен шығуына тікелей әсер етеді. Сондықтан олардың өсімдіктерге түсу қаупі көп емес. Ауыр металдардың өсімдікке түсуінің минимальды мөлшері ph 6,5. Металдар топырақтың органикалық бөлігімен күрделі қосылыс түзеді де, сондықтан қарашірігі көп топырақта өсімдіктердің ластануы аз. Катионды алмасу жоғары болған сайын топырақтың ауыр металдарды ұстап қалу қасиеті болып, өсімдік пен тірі организмдерге түсу қаупін азайтады.
Бейметалдармен ластану. Қазіргі кезде әр адамға жылына 5 т. дейін органикалық және минералды қалдықтан келеді, ал бүкіл планета үшін қауіпті. Бұл заттар топырақ жамылғысын, су, ауаны ластап, су мен ауадан тікелей және жанама түрде топыраққа түседі. Мұндай заттардың ішінде зиянсыз инертті заттармен қатар токсинді, қауіпті, ауру мен мутация тудыратындары да бар. Аса қауіпті болып қорғасын, сынап, кадмий, мырыш, күкіртсутек, күкірткөміртек, күкіртті ангидрид, фтор сутекті қышқыл, хлор силикатты шаң, көміртек оксиді саналады. Осы заттардың барлығы өндіріс орталықтарында, қала мен оның айналасында жиналып, генерализацияға ұшырайды (100км дейін). Мұхит үстіндегі ластанбаған ауада кадмийдің мөлшері 0,005 мкг/текше м., ауылды облыстарда 0,05мкг/текше м., өндіріс орындары мен қалаларда-0,3-0,6мкг/текше м.
Жұқа ұшпа аэрозольдер АҚШ-та ғана жылына 38-40 млн. тонна мөлшерде түседі: аэрозольдердің ph айтарлықтай ерекше 2,8-3, 0 - 9-12 арасында ауытқып отырады. Осылайша топырақтың түрі мен ылғалына байланысты қалдықтар, ұшпа заттар топырақтың қышкылдануы мен тотығуын тудырыуы, кедей топырақтарда өсімдіктерге қосымша қорек көзі, тірі организмдерді ауруға шалдықтыруы мүмкін. Мұны жалпы түрде алдын-ала болжау мүмкін емес. Сондықтан табиғи ортаны үнемі бақылап, бұл элементтердің қоршаған ортаға түсу көздерін анықтап, топырақтағы, азық-түліктегі, өсімдіктер мен су бассейндеріндегі мөлшерін анықтап отыру қажет. Халықтың денсаулығы, ауру мен өлім көрсеткіштерімен топырақ-геохимиялық картасын жасау керек. Орман биоценозы ауылшаруашылық топырағы мен өсімдіктеріне қарағанда көп зардап шегеді. Себебі, топырақ жыртылады, тыңайтылады, ph деңгейі реттеліп отырса, мәдени өсімдіктер бір-ақ жыл егіледі. Кейбір табиғи ортаны ластануын зерттеушілердің айтуынша, ауыр металдар ормандардың жойылуына себепші емес, қайта бірінші орынға қауіпті синтетикалық көмірсутектер мен пестицидтерді қояды.
Орман атмосфераның газ режимін реттейді, адам өмірінің қолайлы ортасын қалыптастырады. Бүкіл адамзат тарихы - ол халықтың орманға әсерінің тарихы: құрылыс орны, отын, шикізат т.б. Ормандарда дәрілік өсімдіктердің көптеген түрлері өседі, жануарлардың бағалы түрлері тіршілік етеді.
























Кесте 1 – Территорияны қолайсыз процестерден қорғау жүйесіндегі орманның ролі

	
Ресурстарды және ортаны қорғаудағы міндеттер
	

Қорғалатын территориялар, олардың жүйелері

	1. 
	2. 

	
Жергілікті климатты реттеу
	
Климат реттеуші ормандар. Курортты ормандар. Қалалардың жасыл аймақтары.

	
Желден қорғау
	
Желден қорғайтын орман сызықтары

	
Өзен ағынының режимін реттеу
	
Өзен бастауларындағы қорғалатын ормандар. Өзен бассейндеріндегі су қорғау ормандары.

	
Өзендер, көлдердің тазалығын сақтау
	
Жағалаудағы қорғаныш ормандары.

	
Ауа, топырақ ластануының алдын алу
	
Магистральды жолдар бойындағы орман сызықтары. Өндірістік өнеркәсіптер аймағындағы ормандар.

	
Шуды азайту
	
Автомагистральдар бойындағы орман сызықтары

	
Шаю, желденуден қорғау
	
Жыра беткейлеріндегі топырақ қорғайтын, эрозияға қарсы ормандар

	
Жағалауды шайып әкетуден қорғау
	
Жағалауды бекітетін ормандар





Дегенмен, ормандардың жер бетіндегі өмірдің үлкен рөліне қарамастан, олар әліде көптеп кесілуде. Оларды кесу Еуропада XVI ғасырда басталып, XIX ғасырдың соңына дейін жалғасты. Кейінірек басқа континенттерде де ормандар кесіле бастады. Орман алқаптарының азаюы әлі де жалғасып келеді. XX ғасырдың 50-жылдарынан бастап 70-жылдар аралығында жердің орман алқабы 2 есе азайды: 50-ден 25млн. шаршы шақырымға дейін. Орман алқаптары жылына 12-15млн. га азаяды. Сельвамен жабылған Амазонка ойпатында қатерлі жағдай туып отыр. Бұл территорияға адамның әсері 1996 ж. ұзындығы 5 мың км Трансамазонка автомобиль жолының салынуынан басталады. Оның құрылысы кезінде 80 мың шаршы км. орман алқабы жойылды. Орманның орнына жайлаулар, егістіктер ұйымдастырылады. Ылғал тропиктік ормандарды жою әсерінен атмосфераның газды құрамы өзгереді, өсімдіктер мен жануарлардың көптеген түрлері жойылады.
Атмосфераның газдармен, шаң-тозаңмен ластануы өсімдіктерге қолайсыз жағдай жасайды. Өсімдік жапырағына түскен токсикалық газ суда еріп, цитоплазмамен әрекеттеседі. Суда еріген газ протопластпен әрекеттесетін қышқылдар түзеді. Олардың бір бөлігі бейтараптанады,ал екінші бөлігі еркін күйде қалады. Қышқылдар хлорофиллдерді жояды, жапырақ ұлпаларының ph өзгертеді, цитоплазма биоколлоидтарының төзімділігін өзгертеді, жалпы қышқылдықты жоғарылатады, жапырақ жасушасындағы зат айналымын бұзады, фотосинтезді азайтады. Жапырақтағы хлор мен күкірт ангидридінің табиғи деңгейі 0,1-0,5% хлор, 0,2-0,9% күкірт. Ал зиянды заттармен ластанған атмосферада жапырақтың құрамындағы хлор мөлшері бірнеше есе көп (2,0-2,25%).
Кейбір елдерде орман плантациялары түзіліп жатыр. Дұрыс орман шаруашылығы жүргізілуде: кесуге жол берілмейді, зиянкестермен күрес жүргізіледі, орман топырағы тыңайтылады, өрт көзі - құрғақ бұталар шығарып тасталынады. Орман өрттерінің мониторингі ормандағы жанғыш материалдар мен өрт қауіпті мезгілдердің байланысын көрсетеді. Мониторинг өртенудің 2 негізгі себебін көрсетеді: найзағай (жылына 3млн-ға жуық) түсуі және адам әрекеті. Өрттің 3 негізгі түрі бар.
Жер беті өрттері жер деңгейінде таралады, олардың жойғыш күші өте зор. Кейбір ормандар осындай өрттен кейін 100 жылда қалпына келе алады.
Жоғары қабаттағы өрттер ағаштардың басын өртейді және әжептеуір күшті болуы мүмкін, олар көбіне көпжылдық ағаштарды жояды.
Беткейлік өрттер жанғыш материалдарды (құрғақ бұталар, шөп, қылқан жапырақты ағаштардың инелері) өртейді. Ол тез күлге айналады, өрт тез таралады. Өрт түрлері көбіне ағаштардың түрлерімен байланысты. Өртпен күресуде аэро және космостық ақпараттарды пайдаланады.
Орман ландшафтысына антропогенді әсердің негізгі түрлері –орманды кесу, өрттер, рекреация. Ландшафттық-геохимиялық анализ әдісін қолдану ландшафтының динамикалық жағдайын анықтауға мүмкіндік береді. Сонымен қатар антропогендік қысымның деңгейін анықтауға көмектеседі. Мысалы, жаңғақты ормандар Орта Азия мен Оңтүстік Қазақстанда аз територияны алып жатыр. Олар Тянь-Шаньнің шеткі жоталарында таралған. Бұрын олар бүкіл Тянь-Шань тауларын жиектеп тұтас белдеу құраған. Бірақ адамның отынға және грек жаңғағына мұқтаждығының әсерінен 1946 жылы орманның тек 46 мың гектары қалды. Соңғы онжылдықтарда оларды қалпына келтіру жұмыстары басталды. 2002 жылы орманның көлемі 60 мың гектарға жетті.
Жоғарыдағылардан жасалатын басты қорытынды қоғам мен табиғаттың өзара әрекеті бұл күндері аса маңызды жалпы адамзаттық проблемалардың бірі болып отыр. Антропогендік өзгерістер планетамыздың географиялық қабығын кеңінен қамтып, прогреске жеткізіп қана қоймай, сонымен бірге айналадағы орта ластануының ұлғаюына, табиғат байлықтарының сарқылуына жағдай туғызуда. Сондықтан табиғатты пайдалануды жетілдіру, ғылыми дәлелденген экологиялық саясат жүргізу – қазіргі заманның аса маңызды міндеттері.

